
 Ήχος α . Των ουρανίων ταγμάτων.
Τον της Κροστάνδης φωστήρα δεύτε τιμήσωμεν, τον λειτουργόν Κυρίου, και της χάριτος μύστην, τον πόδας ωραιώσαντα ποιμαντική, επιστίμη και άμπελον, αναδειχθέντα εσχάτως των αρετών, Ιωάννη τον πανίερον.

Δεύτε Ρωσίας τον γόνον και πολιστήν ουρανού, τον αγαθόν ποιμένα, Ορθοδόξων το κλέος, υμνήσωμεν κροτούντες χείρας θερμώς, και κραυγάσωμεν λέγοντες· ω Ιωάννη
Τριάδα υπέρ ημών, καθικέτευε δεόμεθα.

Τον της σοφίας κρατήρα θεοειδέστατον, τον προσευχή συντόνω, και αγάπη αδόλω, καθάραντα καρδίαν εκ των παθών, Ιωάννην φωτόμορφον, δεύτε οι πάντες Ρωσίας άστρον λαμπρόν, ευφημήσωμεν γηθόμενοι.

Δόξα. Ήχος πλ. β .
Ιωάννην τον κλεινόν, της Ρωσίας το τέκνον, αποστολικώς βιώσαντα, τιμήσωμεν λέγοντες· Πάτερ σοφέ, ώφθησαν αι σιαγόνες σου, φιάλαι μυστικαί, στάζουσαι μυρεψικήν τερπνότητα. Γέγονας θεολόγος τη προσευχή και νυμφαγωγός ηδύτατος. Φρόνημα σαρκός νεκρώσας, έκραζες συν Παύλω θεόφρονι· Ζω ουκέτι εγώ, ζη δε εν εμοί Χριστός, Ον ικέτευε του ρυσθήναι ημάς, των παγίδων  του εχθρού, και δεινών αιρέσεων.

Και νυν. Προεόρτιον.

Εις τον Στίχον. Προεόρτια.

Δόξα. Του Οσίου. Ήχος πλ. α .
Εν τω νοητώ στερεώματι, της του Χριστού Εκκλησίας, νέος φωστήρ ανεφάνη, Ιωάννης ο πανεύφημος· η παραμυθία των Ορθοδόξων,
 και της Ρωσίας γόνος λαμπρός.

Δεύτε υμνήσωμεν της Κροστάνδης τον πρόεδρον, τον δίκαιον εν πάσι, τον πιστόν οικονόμον των μυστηρίων του Θεού. Πρέσβευε μακάριε, λυτρωθήναι ημάς σάλου των αιρέσεων και ευρείν το μέγα έλεος.

Και νυν. Προεόρτιον.

Νυν απολύεις. Τρισάγιον.

Απολυτίκιον. Ήχος γ . Θείας πίστεως.
Μύρον εύοσομον, των αρετών σου, πάσαν ήρδευσεν, την οικουμένην, εκ της Κροστάνδης δοχείον γενόμενος, του Παρακλήτου κατηύφρανας άπαντας, ω Ιωάννη πιστών παραμύθιον, χείρας ύψωσον Χριστώ τω Θεώ αιτούμενος,  δωρήσασθαι ειρήνην ταις ψυχαίς ημών.

Και νυν. Προεόρτιον.



ΟΡΘΡΟΣ

Ο Κανών του Αγίου, ου η ακροστιχίς: Ιωάννην υμνώ της Κρονστάνδης εύχος. Χ. Μ.

Ωδή α´. Ήχός δ  Ἀνοίξω το στόμα μου.
Ικάνωσον Κύριε, τον Σον οικέτην τον άμουσον, υμνήσαι τον ένθεον, Κρονστάνδης ιερουργόν, τον θειότατον, και μέγαν Ιωάννην, 
αγάπης εχέγγυον, ώσπερ αλάνθαστον.

Ως βλάστημα ήδιστον, των ευσεβών γεννητόρων σου, Ηλία του εμφρονος, και Θεοδώρας σεμνής, σε γεραίρομεν, τρισμάκαρ Ιωάννη, 
τερπνά οσιότητος, άνθη τον φέροντα.

Αξίως απείληφας, ιερωσύνης θεσπέσιε, το χρίσμα το άγιον, και λειτουργός εκλεκτός, αναδέδειξαι, Υψίστου Ιωάννη, και μύστης 
της χάριτος, θεοειδέστατος.

Θεοτοκίον.
Ναός χρυσοπόρφυρος, και θρόνος περικαλλέστατος, Χριστού του Παντάνακτος, και Παντεπόπτου Θεού, ώφθης Δέσποινα, Κυρία Θεοτόκε, η καθαγιάζουσα, πάντας πρεσβείαις σου.

Ωδή γ´. Τους σους υμνολόγους.
Νενίκηκας πάτερ Ιωάννη, σαφώς τον αρχαίον πτερνιστήν, σχολάζων εκ νεότητος, εν τοις σοφοίς συγγράμμασι, του Χρυσοστόμου Όσιε, και Φιλαρετου του εμφρονος.

Ηράσθης του κάλλους του Κυρίου, Ον έβλεπες εν παντός βροτού, προσώπω θεοείκελε, του Παρακλήτου σκήνωμα· διο και πάντα μάταια, 
ηγού και σκύβαλα πάνσοφε.


Ναμάτων ελέους θείον φρέαρ, και κρήνη ακένωτος χαράς, ισχύος και δυνάμεως, καμνόντων ευσυμπάθητε, αρτίως αναδέδειξαι, 
πάτερ ημών χαριτώνυμε.

Θεοτοκίον.
Υπέρτερον φρόνημα σον δούλον, πανάμωμε έχειν και ψυχής, ευγένειαν αξίωσον, τον πόθω μακαρίζοντα, σε Μήτερ του Παντάνακτος, 
ευλογημένη Παντάνασσα.

Κάθισμα. Ήχός γ . Θείας πίστεως.
Χαριτώνυμε, πνευματοφόρε, πάτερ όσιε, Κρονστάνδης φάρε, Ιωάννη τηλαυγεστατε ζόφωσιν, ο του λαού εκδιώξας σοις ρήμασι, και φωτεινώ παραδείγματι βίου σου, άρτι πέφηνας σεπτών ιερέων κόσμημα, 
Υψίστου και πατέρων σεμνολόγημα.

Δόξα. Το αυτό. Και νυν. Θεοτοκίον.
Ο ανέσπερος φωστήρ Παρθένε, παραβάσεως απάσης ζόφον, χαλεπόν διασκεδάσας εξέλαμψε, σωματικώς εκ νηδύος της θείας σου, Θεογεννήτορ Μαρία πανάμωμε, μόνος Κύριος Θεάνθρωπος ο τα μύχια, 
φωτί ζων των ψυχών ημών αείποτε.

Ωδή δ´. Ο καθήμενος εν δόξη.
Μεταμορφωθείς δυνάμει, της Χριστού αγαπήσεως, παρευθύς ως χρίσμα, της ιερωσύνης απείληφας, του υψηλού Ιωάννη λειτουργήματος, 
ώφθης άξιος, ακολουθών θείοις ίχνεσι.

Νεαυγέστατον ως άστρον, Ιωάννη κατηύγασας, ταις βολαίς σων λόγων, και της συμπαθείας προς άπαντας, λαόν Κρονστάνδης και πάσαν την Ορθόδοξον,  πάτερ όσιε, Ρωσίαν την προσδραμούσάν σοι.

Ώσπερ κέντρον της ζωής σου, ελογίζου τον Κύριον, και το μέγα θαύμα, θυσιαστηρίου συνέσχε σε, εν ω Θεού ο Αμνός διαμελίζεται, 
ο δωρούμενος, πιστοίς ζωήν την αιώνιον.

Θεοτοκίον.
Την αγίαν Θεοτόκον, οι πιστοί μεγαλύνομεν, Κεχαριτωμένην, Δέσποιναν αφράστως την τέξασαν, τον Ποιητήν και Δεσπότην πάσης κτίσεως, τον θεώσαντα, γένος ημών το ανθρώπινον.

Ωδή ε´. Εξέστη τα σύμπαντα.
Η χάρις του Πνεύματος, του θείου ενοικήσασα, σοι χειμάρρουν έδειξε σοφίας, χριστεπωνύμων, τον αειρρύτως ψυχάς, αρδεύοντα πάτερ, αμητόν,
 όντως προς πολυφόρον, Ιωάννη αοίδιμε.

Σοφός απλανέστατος, ιθύντωρ και αλάνθαστος, πέλων ευσεβούντων Ιωάννη, προς σωτηρίαν αυτούς αγάπη τη ση, ωδήγησας μάκαρ πατρική, 
θείαις νουθεσίαις σου, και σεμνή πολιτεία σου.

Κοινήν εξαγόρευσιν, ανομιών εθέσπισας, ως ο αδελφόθεος οτρύνει, ω Ιωάννη, σεπτέ αλλήλοις υμείς, εξομολογείσθε ταπεινώς, βίου παραπτώματα, και υπέρ πάντων εύχεσθε.

Θεοτοκίον.
Ρεόντων υπέρτερον, τον δούλόν σου ανάδειξον, και των αιωνίων και αρρεύστων, Θεογεννήτορ πανευκλεές ζηλωτήν, τον σε μεγαλύνοντα πιστώς, εις αιώνας άπαντας, μελιρρύτοις εν άσμασιν.

Ωδή στ . Την θείαν ταύτην.
Ο ευσυμπάθητος άγιος, τα ίδια αυτού υποδήματα, ο δωρησάμενος, ανυποδήτοις και πένησι, τιμάσθω Ιωάννης, ο πανευΐλατος.

Ναόν αγάπης περιλαμπρον, την θείαν καταστήσας καρδίαν σου, εχώρεις άπαντας, κακοποιούς αμαρτάνοντας, και παραστρατημένους, 
εν ταύτη πάνσεμνε.

Σκοτείαν πάτερ διέλυσας, φωτί των θεοσοφών ρημάτων σου, και φρυκτωρήμασι, της θεαυγούς πολιτείας σου,
 σης ποίμνης Ιωάννη,  της απογνώσεως.

Θεοτοκίον.
Ταμείον χάριτος άσυλον, Κυρία Θεοτόκε των δούλων σου, καρδίας πλήρωσον, σεσυλημένας κακότητι, λιτών σου ευθηνία, αγάπης κρείττονος.

Κοντάκιον. Ήχος πλ. δ´. Τη Υπερμάχω.
Εν πάση ώρα ο αινών τρανώς τον Κύριον, Όνπερ εν κτίσματι παντί εώρα μέλψωμεν, Ιωάννην αναστάσεως τον βιούντα, την χαράν αεί Κρονστάνδης αντιλήπτορα, και Χριστού της Εκκλησίας σεμνολόγημα, 
πόθω κράζοντες· Χαίροις, χάριτος σκήνωμα.

Ο Οίκος.
Άγγελε της Κρονστάνδης, Ιωάννη φωσφόρε, Υψίστου λειτουργέ θεοφόρε, υπό την των πτερύγων των σων, θείαι σκέπην πάντας τους πιστούς έσκεπες, και προς νομάς κατηύθυνας, Εδέμ τους σοι βοώντας πόθω·
Χαίρε, αγλάϊσμα της Ρωσίας·
Χαίρε, ωράϊσμα Εκκλησίας.
Χαίρε, ιερεύς του Θεού ευσυμπάθητος·
χαίρε, ο δρομεύς της αγάπης ο άοκνος.
Χαίρε, οίκημα περίδοξον Παρακλήτου του σεπτού·
χαίρε, σκήνωμα πανθαυμαστόν προστασίας του λαού.
Χαίρε, ότι υπάρχεις πενομένων προστάτης·
χαίρε, ότι εδείχθης ευποιΐας ακρότης.
Χαίρε, πατέρων πάλαι ομόζηλος·
χαίρε, οσίων θείων συνόμιλος.
Χαίρε, χρυσή θαυμάτων κινύρα·
χαίρε, τερπνή χρηστότητος λύρα·
Χαίροις, χάριτος σκήνωμα.

Συναξάριον.
Τη Κ  του αυτού Μηνός, μνήμη του Οσίου Ιωάννου, πρωτοπρεσβυτέρου της Κρονστάνδης.
Χαρίτων ώφθης θείων δας, Ιωάννη,
χαριτώνυμε της Κρονστάνδης λευϊτα.
Ο όσιος και θεοφόρος νέος πατήρ της Εκκλησίας Ιωάννης, ο της Κρονστάνδης προστάτης και ακέστωρ, εγεννήθη εν τη ασήμω κώμη Σούρα της Βορείου Ρωσίας τω 1829 και ανετράφη υπό των ευσεβών αυτού γονέων εν φόβω Θεού. Τυχών θεολογικής μορφώσεως, εσχόλαζεν εν τοις συγγράμμασι των Αγίων Γραφών, του Ιερού Χρυσοστόμου
και του Φιλαρέτου Μόσχας. Λαβών ως σύζυγον την θυγατέρα του ιερέως της Κρονστάνδης, διεδέχθη είτα αυτόν εν τη ιερατική αυτού διακονία. Διεκρίθη δια το ποιμαντικόν έργον και την φιλανθρωπικήν αυτού δράσιν. Όλος ο βίος αυτού ήτο μία διαρκής προσφορά θυσίας εν τω Θυσιαστηρίω της αγάπης του Θεού. Ευσυμπάθητος ων, διένειμε και τα αυτού υποδήματα τοις ανυποδήτοις και κάμνουσιν. Ίδρυσεν αυτόθι την Εργατικήν Εστίαν προς παροχήν βοηθείας τοις πένησι και εμπεριστάτοις. Εφήρμοσεν εν τη πράξει τον αρχαίον θεσμόν της κοινής των πιστών εξομολογήσεως, ην προσηρμοσε ταις ιδιαζούσαις συνθήκες της ελλόγου αυτού ποίμνης. Ευαρεστήσας Θεώ και ανθρώποις και αυτουργός θαυμάτων γενόμενος, το ζην εξεμέτρησε και μέτοχος των ακηράτων αγαθών εγένετο των ητοιμασμένων από καταβολής κόσμου. Εκοιμήθη τη εικοστή Δεκεμβρίου του σωτηρίου έτους 1908.

Τη αυτή ημέρα, Μνήμη του Αγίου Ιερομάρτυρος Ιγνατίου του Θεοφόρου, επισκόπου Αντιοχείας.
Λεουσιν, Ιγνάτιε, δείπνον προυτέθης,
Κοινωνέ δείπνου μυστικού, θάρσους λέον.

Τη αυτή ημέρα, Μνήμη του Οσίου Φιλογονίου.
Φιλογόνιος εντολεύς λείπει βίον,
Δραμών αρίστην εντολών Θεού τρίβον.

Τη αυτή ημέρα, ο Άγιος Νεομάρτυς Ιωάννης ο ράφτης, ο εκ Θάσου, εν Κωνσταντινουπόλει εν έτει 1652, ξίφει τελειούται.
Σεμνύνεται νυν Θάσος η πατρίς φίλη,
Σε Mάρτυρα πλουτούσα. Ω πλούτου ξένου!

Τη αυτή ημέρα, Μνήμη του Οσίου Ιγνατίου του αρχιμανδρίτου, της Λαύρας των Σπηλαίων του Κιέβου.

Τη αυτή ημέρα, Μνήμη του Αγίου Ιερομάρτυρος Νεοφύτου του Σιναΐτου.
Ταις αυτού αγίαις πρεβείαις, Χριστέ ο Θεός, ελέησον και σώσον ημάς. Αμήν.

Ωδή ζ . Ουκ ελάτρευσαν.
Ακαθαίρετε αγάπης πύργε όσιε περιεφρούρησας, υπό την σκέπην την σην, λαόν πειραζόμενον, υπό του δαίμονος, ον ανέπαυσας, τοις θεοσοφοίς λόγοις σου, και χρηστότητι σου βίου.

Νουν αλάστορα εχθρού του πολεμήτορος καθείλες όσιε, εν ταπεινώσει ευχή, αγάπη προς άπαντας, και έργοις πίστεως, ανυψούμενος, Χριστώ τω σε βραβεύσαντι, ουρανών κληρονομίαν.

Δυναμούμενος θεόθεν χαριτώνυμε ου κατενάρκησας, εν ασθενεία σαρκός, αλλ  ἔφερες άπαντα, στερρώ φρονήματι, τα παλαίσματα, προς θέωσιν αγέλης σου, της ελλόγου, Ιωάννη.

Θεοτοκίον.
Η μερόπειος Παρθένε φύσις εύρατο τω θείω Τόκω σου, γέρας αφθίτου ζωής· Θεόν γαρ εκύησας, Ω πίστει κράζομεν Υπερύμνητε, ο των πατέρων Κύριος, και Θεός ευλογητός ει.

Ωδή η´. Παίδας ευαγείς.
Στήριγμα απάντων κλονουμένων, και θείον ολιγοψύχων παραμύθιον, άνθρωπε ουράνιε, Ιωάννη πάνσοφε, Κρονστάνδης σεμνολόγημα, υμνολογούντές σε, τον Κύριον βοώμεν υμνείτε, και υπερυψούτε,
 εις πάντας τους αιώνας.

Έφερες τον φόβον του Κυρίου, ως λύχνον εν τη ψυχή σου πάτερ άσβεστον,  Ιωάννη όλβιε· όθεν πάντα έσβεσας, του σκότους τα προσκόμματα, κηρύττων άπασι, τον Κύριον τον δεδοξασμένον, 
και ηγιασμένον, προ πάντων των αιώνων.

Ύδωρ Ιωάννη της Κρονστάνδης, πηγή ακεσώδυνε πιστοίς ανέβλυσαν, πολιτείας κρείττονος, τα σοφά σου ρήματα, και νάμα οσιότητος, σβεννύον κάμινον, παφλάζουσαν παθών δυσιάτων, όθεν την 
σην μνήμην, τελούμεν γεγηθότες.

Θεοτοκίον.
Χαίρε Παναγία Θεοτόκε, η πέλουσα υπέρτερα πάσης κτίσεως, ως αυτής τον Ύψιστον, Πλαστουργόν κυήσασα, Θεόν ημών και Κύριον, Ον αι Ασώματοι, δυνάμεις ασιγήτως υμνούσι, και υπερυψούσιν, εις πάντας τους αιώνας.


Ωδή θ´. Άπας γηγενής.
Όρμω γαληνώ, αφθίτου προσώρμισαι, πάτερ λαμπρότητος, Ιωάννη πέλαγος, αβρόχως πλεύσας, κλυδωνιζόμενον, του βίου θεία χάριτι, διο βοώμέν σοι· διαπλεύσαι, και ημάς αξίωσον, ασφαλώς 
σαις λιταίς βίου θάλασσαν.

Συμμορφος Θεού, της δόξης γενόμενος, πρεσβεύεις πάντοτε, Ιωάννη δίδοσθαι, τοις σε τιμώσι, χάριν και έλεος· εξ όλης γαρ καρδίας σου, Χριστόν ηγάπησας, και τας θείας, εντολάς ετήρησας, τας Αυτού ολοθύμως μακάριε.

Χαίρε προσευχής, μυρίπνοον κύμινον, και εγρηγόρσεως, φάρος τηλαυγέστατος, χρηστοηθείας κανών ευθύτατος, και νήψεως θησαύρισμα, Κρονστάνδης κλέϊσμα, ιερέων, ευλαβών διάκοσμος, 
και πιστών Ιωάννη προσφύγιον.

Θεοτοκίον.
Μόνον τον Χριστόν, πανάχραντον Τόκον σου, φιλείν αξίωσον, και Αυτού εντάλματα, εν ταπεινώσει, τηρείν εκάστοτε, τους πόθω μεγαλύνοντας, σε Μητροπάρθενε, Παναγία, Θεοτόκε Δέσποινα, ευσεβών 
χαρμονή και κραταίωμα.

